Isekkilen yellan dagi deg innuya, d-tira-nnay. ['ur-sen ugar n 2700 iseggasen. Ttwasnent tira-yagi di

Takfarinas iger-ed imyi seg snat n tsutwin n yinazuren ; seg jedd-is, baba-s, aked gma-s ameqqran. tusa-d
tedwilt-is deg useggas n 76 asmi s-d-slan yimsefliden i tikkelt tamezwarut deg usadrer. Seg tallit-nni ar tura,
issufey-ed 18 yidebsiyen. Ma yella yeswa deg uybalu n cceebi ney deg win n ccna agbayli, yerna yerra Ilwelha-s
yer uzawan n Utaram aked win n Wegmud. Am tzizwit, igmer-ed seg ujedgig n uzawan atrar aked win yewwten
izuran-is deg wakal n imezwura. 6 n yiseggasen i iceddan gar usuffey n tuyac tineggura aked tigi d-yeffyen tura.
Takalast-agi i wumi yefka azwel “ /mawlan”islal-itt-id akken ad yili d asmekti, d tajmilt i webrid i d-yewwi seg
wasmi yebda amecwar-is n ccna.

Yebda s “ Yebba rremman”(1979) s tallalt n Arezqi Barudi, send a d-issuffey di 1981, “Zedmen-ten’; send ad
iddukkel aked terbaet Agraw, ukud i d-yessuffey sin yidebsiyen. Deg useggas n 83, tedla-d fella-s tallit tamaynut
imi yufrar ur yelli d kra s udebsi “Ay asessas n zzher-iw”. Maca, akken ibyu ittwassen udebsi-agi, ur yessawed
ara ad yessengugi annar akken i t-yegga udebsi “Way felha” aked “Arrac”i d-yeffyen di sin imuren (s tallalt n
Jean Claudric). S tuyac-nni, isem n Takfarinas yuy Tamazya merra, am wakken yezger akkin i yillel. Wid i das-
isellen uqglen d izumal. Ula d inurar n waddal ur ssawden ad awin isuyas-is.

Inig n tmara, tansuft, tirga, tayriwin, tamettut, asirem, tazmert n tzuri, tiyri mgal takridt yewwten igduden (ladya
agdud amaziy). Wigi d kra n yimedyaten iss ttfurunt tezlatin-is. Tagbaylit i yetted yer yemmas tahnint tugqgel almi
tezger ilel d ugaraw.

Imi iwala Takfarinas yessefk a d-yawi udem nniden i uzawan, yessemsed tayect-is ; irna-yas afus wis sin i
ssnitra-ines s tmussni n Rachid Chaffaa (di 1988). S ssnitra-agi i d-yessebgen, di 1989, tizlatin n udebsi “/nid ih”
aked “/rgazen’”. Di tallit agi, s tuffya n “Ruman’, yufa-d isem i uzawan agbayli : “Yal”. Awal-agi, yedda yef yilsawen
n yinazuren merra. “Yal”, yur-s ayen-din d azar : di “ya/’, di “yella’, di “ilal” n tlalit d “wayla”. Mi d-irna adebsi-nni
“Tebbeg-riri’, yedda-d deffir-s “ Ya/’, anda i d-tedda tayect “Zasma Zasma”yuyen timura n Utaram d Tfarka i yiss
yedder tadyant i iweccmen aktayen-is : di Tfarka n Wenzul, yewwi-d tizlitt-a zdat n Michael Jackson d Nelson
Mandela. Yiss | d-yewwi araz n unazur d-yufraren di Tfarka Ugafa, deg useggas n 2000.

Deg useggas n 2002, yefka-d i yemsefliden “/zengan n tqesray” (Quartier Tixraine), amud n tezlatin-ines i d-irra s
wudem amaynut, send a d-yessuffey “ 7ajmilt i Hawin” anda issemlal inazuren n Tferka, n Utaram, n Jamaik, n
Ccinwa d Marikan.

Takfarinas yeckunted yer anezgum n unadi, igga-yas azal i wakud akken i s-yegga wakud azal. ["as lulen-d
wuguren, a d-nebder kan wid n uselkim d uzetta, n mp3, Takfarinas irra uguren-a d abayur, d i yernan ifadden i
yisem-is. Nnig-s, yettwali kan yiwen ukarwa : tayri n tzuri. Ass-a, 5 yiseggasen seg asmi i d-teffey “ 7ajmiit /
tlawin’, yuqqel-ed s “Imawian’.

Ma yella d tidett, amaynut-agi d tajmilt i cceebi, ur yestehza ara akken ad yeddu d tikli n yilmezyen d telmezyin
yer wurar. Wergin yettu d akken dayen icebhen i yesdubuyen arrac. Tujjma n “/delli kan’, d tasarut n tezlitt
tamezwarut ara iselfen i tmezzuyt. “Leknuz”d weltma-s n tagi, yeddan yef talya n zidan i wumi igga azal unazur
arumi ameqqgran, Camille Saint-Saens, d-yewwin tikli yef wanya Burgila. “ Ulac win”d tamsirt, d asiwel i tiddin ara
yeddu wemdan s wannuz zdat n tlufa tuffirin n tudert d umadal.

Sika ifka-yas udem i tezlitt yegga i wudem n iminigen, “Lwexda”. Ma “Leeslama’ tcudd yer “yiwel’, i d-yezwaren s
gubbahi, tkec¢cem, sikin tettfakka s beruali. “Lwaldin” (Imawian), yewwi-tt-id Takfa s sin wudmawen. Amezwaru s
wegraw-is n wamerg ideg anya gubbahi n cceebi izga yella, di lawan ideg tikli n wanya-yagi ur iddukkel ara aked
win i s-nessen yakan i cceebi. Dagi, anazur, s tezmert n tayect-is yedda aked twinas tiyezfanin n uzawan. El-
Anga, bab n cceebi, lemmer yelli, ad ifurreh s wudem d-yefka Takfarinas. Deg wudem wis sin n tezlitt,
ttwasxedmen tayect-is kan, ssnitra aked dderbuka. Ayen yefkan azal i yal wa seg-sen ; tikwal d acercur
yettefrurun s tdukli gar ssnitra, tayect d dderbuka alamma wwden d nitni i d taneffut n uzawan. Tizlatin a s-tinid d
tifsusanin, ur tent-tejji ara ccbaha. “Fe/l-am”temsel s wallalen n Ikawala, nnay aked buzuki. Dinna yebda-tt
Takfarinas s sin wawalen ugar n snat tmercin d wezgen. Ihi, imir-nni, tizlitt isferfer-itt wanya n tisin d tuyalin, i
wumi ifka Takfa 3 n talyiwin. Tisin, tuyalin, d isem-is i d awal-is gar tgemmi d umaynut, s wegraw n wamerg
asanfuni ageldan n tmurt n Merruk, s tehregt i d-ikkan seg wallalen n usudu n nnhas am wakken ten-sseqdacen
Michael Jackson d Quincy Jones.

Amek ara nettu tizlitt “/maziyen” ? Anwa ara inekkren wid-is ? Anwa ara yeffren azar-is ? Tigi d tiggawtin n win
ara yessamsen i tyawsa tuyrist. Takfarinas, isbedd tazmert s wayess yumen s tmaziyt yer tama n tezmert s
wayess yumen s Yillew. S wanya 6/8, Takfarinas yesseqdec allal n balafon n Tfarka, rribab amaziy, yesdukkel-
iten unazur amzun d azawan n Lezzayer tamaneyt. D ssnitra-nni d-yessentaq Takfarinas i yeggan assayen gar
talyiwin-agi. Tayect ur irgi yiwen a d-teddu, d tinna yettwassnen deg umadal “Ne me quitte pas”, “Urd iyi-ttagdga”n
Jacques Brel. Awi t-id-irran ad s-isel, imi ur yelli d ayen ara d-inin yimeslayen.

Tizlitt taneggarut, “/ncha Aflah”, d tannemirt i ugellid Anezmar, Yillew, wamag d tajmilt i tayri n yimsefliden d-
yeddan yid-s teyzi n webrid i d-yelha.

Takalast-agi d amnenni n leqdic anazur i d-yewwi Takfarinas. Isental, tizlatin, d tayri n yimdanen ssawden-t ad
yennal tagacuct n tzuri-s. D acu kan, ma yella zrin 30 yiseggasen seg wasmi yebda azawan, tizlatin n wass-a ur
llint kan d awali yer yidelli. Tigi, di tilawt, d asurif yer webrid iwehhan yer yimal.

Nasr-eddine BEGHDADI
Amasay n weybar deg usadrer n Lezzayer
Amzawan d umaslad deg Wegraw agrab n uzawan

